
	Ձեր 04.03.2026թ. N ԱԱ/06.1/7345-2026 գրությամբ ներկայացված «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է ՀՀ 2026թ. պետական բյուջեի «Առողջապահություն» բաժնի ծրագրերի միջև կատարել 2.9 մլրդ դրամի վերաբաշխում և եռամսյակային համամասնությունների փոփոխություններ (տեղաշարժեր)՝ 1-ին եռամսյակում՝ 3.0 մլրդ դրամի, 1-ին կիսամյակում՝ 5.2 մլրդ դրամի և ինն ամսում՝ 1.0 մլրդ դրամի չափով:
Մասնավորապես՝ Նախագծով առաջարկվում է 2026թ. տարեկան պլանից նվազեցնել 1202 ծրագրի «11006. Առողջության համընդհանուր ապահովագրության ներդրմանն ուղղված լրացուցիչ միջոցառումներ» միջոցառումից 2.5 մլրդ դրամ, 1003 ծրագրի «11002. «Իմունականխարգելման ազգային ծրագիր» միջոցառումից`  0.3 մլրդ դրամ և 1188 ծրագրի «12001. Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառումից 0.1 մլրդ դրամ և ուղղել 	1200. ծրագրի «11003. Երեխաներին բժշկական օգնության ծառայություններ» միջոցառմանը` 2.5 մլրդ դրամ և 1207 ծրագրի  «11007. Փոխպատվաստման ծառայություններ» միջոցառմանը` 0.4 մլրդ դրամ՝ 2025թ.-ի  դեկտեմբեր և 2026թ. հունվար-փետրվար ամիսների կատարողականները ֆինանսավորելու նպատակով:
Նախագծին կից հիմնավորման մեջ նշվում է, որ 2025թ.-ի դեկտեմբեր և 2026թ.-ի  հունվար–փետրվար ամիսների ընթացքում որոշ ծրագրերի և միջոցառումների կատարողականները կանխատեսվածից ավել են կազմել՝ պայմանավորված հրապարակային օֆերտայի պայմաններում պայմանագրային գումարի սահմանափակումների բացակայությամբ, առողջության համընդհանուր ապահովագրության (այսուհետ՝ ԱՀԱ) ներդրմամբ պայմանավորված շահառուների վարքագծի փոփոխությամբ, ինչպես նաև ապահովագրության ներդրման սկզբնական փուլում ապահովագրված անձանց ռեգիստրում զինծառայողների, նորածինների և այլ շահառուների նույնականացման սահմանափակ հնարավորություններով։
Այս կապակցությամբ հայտնում ենք, որ Նախագծին կից հիմնավորումներում բացակայում են պահանջվող գումարների հաշվարկները և դրանց հիմքում դրված մեթոդաբանությունը, մասնավորապես՝ կանխատեսված գերակատարումների ծավալների հաշվարկման սկզբունքները, միջոցառումների մակարդակով ձևավորված պարտավորությունների մանրամասները, շահառուների թվաքանակի փոփոխության ազդեցությունը պահանջվող ֆինանսական միջոցների վրա։ Հետևաբար, առաջարկում ենք ներկայացնել համապատասխան հաշվարկ հիմնավորումները և կատարված վերլուծությունների հիման վրա գնահատված կատարողականը, որոնցով կբացատրվեն առաջարկվող վերաբաշխման և լրացուցիչ ֆինանսավորման չափերի ձևավորման տրամաբանությունը։
Ինչ վերաբերում է ԱՀԱ-ի միջոցառումից առաջարկվող նվազեցմանը, ապա այն  համարում ենք խնդրահարույց՝ հաշվի առնելով ԱՀԱ-ի գծով հետագա ֆինանսավորման ապահովման ռիսկերը (Արմեդ համակարգից գեներացված հաշվետվության համաձայն 10.03.2026թ. դրությամբ ԱՀԱ-ի գծով ձևավորված պարտավորությունները կազմել են՝ 31.7 մլրդ դրամ, իսկ ՀՀ 2026թ. պետական բյուջեի եռամսյակային պլանը կազմում է 35.4 մլրդ դրամ)։ 
Ելնելով վերոգրյալից, ինչպես նաև հաշվի առնելով Ֆինանսատնտեսական նախարարական կոմիտեի 06.03.2026թ. կայացած նիստի ընթացքում Նախագծի (հարց 23) քննարկման արդյունքներով ձեռք բերված պայմանավորվածությունը՝ առաջարկում ենք զերծ մնալ ԱՀԱ-ի գծով ծախսերի նվազեցումից և պահանջվող 2.5 մլրդ դրամի ֆինանսավորման աղբյուրը դիտարկել ՀՀ կառավարության պահուստային ֆոնդը։
Բացի այդ, հարկ ենք համարում նշել, որ բյուջետային տարվա առաջին եռամսյակի ընթացքում Նախագծով առաջարկվող վերաբաշխման արդյունքում ՀՀ առողջապահության նախարարության գծով վերաբաշխման տոկոսը կկազմի 1.4%, որը թույլ է տալիս ենթադրել, որ մինչև բյուջետային տարվա ավարտը ՀՀ առողջապահության նախարարության գծով կարող է ի հայտ գալ ՀՀ կառավարության 25.12.2025թ-ի N 1910-Ն որոշման 1-ին կետի 4-րդ ենթակետով նախատեսված վերաբաշխումների 2.0% թույլատրելի սահմանաչափի գերազանցման ռիսկ։
Միաժամանակ հայտնում ենք, որ Նախագծով ներկայացված նվազեցումները հնարավոր չէ կատարել, այդ նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
Խմբագրական առումով առաջարկում ենք Նախագծի հավելված N 7-ի գնումների պլանում «Դեղագործական ապրանքներ» անվանումը փոխարինել «Դեղապահովում» անվանումով, իսկ Նախագծին կից ներկայացված  հիմնավորման մեջ նշված «-1148. «Դեղապահովում» բառերը փոխարինել «-1188. «Դեղապահովում» բառերով, նկատի ունենալով, որ Նախագծի հավելված N7-ի գնումների պլանով 0.1 մլրդ դրամի նվազեցումը նախատեսվում է իրականացնել 1188 «Դեղապահովում» ծրագրի 12001 միջոցառումից: 
	  
  
































   










  ԸՆԴՈՒՆՎԵԼ Է:
  Հաշվի առնելով ներկայացված դիրքորոշումը, հավելվածներում կատարվել են համապատասխան փոփոխությունները`  2.5 մլրդ դրամի նվազեցումը կատարվել է ՀՀ կառավարության պահուստային ֆոնդից:








 ԸՆԴՈՒՆՎԵԼ Է Ի ԳԻՏՈՒԹՅՈՒՆ:







 ԸՆԴՈՒՆՎԵԼ Է: 
 Համապատասխան նվազեցումները կատարվել են:
   
 ՉԻ ԸՆԴՈՒՆՎԵԼ:
 ՀՀ կառավարության 25.12.2025թ-ի N 1910-Ն որոշման Հավելված 10-ով սահմանված է «Դեղագործական ապրանքներ»:
 ԸՆԴՈՒՆՎԵԼ Է: 
 «-1148»-ը փոխարինվել է «-1188» թվերով:

